
Ukigailu artifizial ultrasentikorra

UKIMENA DA giza zentzuetan, ordain artifiziala lortzeko zailena. Baina
berriki, arlo horretan egindako aurrerapenen berri eman dute AEBetako
bi ekipok, Nature aldizkarian

Gizakiak eskuan arrautza bat hartu
dezake puskatu gabe, eta tximeleta bat
gure larruazalean pausatzen bada hori
sentitzeko gai gara. Gure larruazalari
esker egin eta sentitu ditzakegu halako
gauzak, eta robot edo bestelako gailuetan
0s0 zaila da hoti birsortzea.

Arestian aipatu bezala, bi zientzialari
lantalde estatubatuarrek aurrerapen
garrantzitsuak egin dituzte ukipen artifi-
zialaren alorrean, 0,5 eta 20 kilo-pascal
arteko presioa behar dituzten ekintzak
detektatzea lortu baitute. Presio tarte
hori guk arkatz bat mahai gainetik har-
tzeko atzamarrekin egin behar dugunaren antzekoa da.

Taldeetako batek sei zentimetro koadroko polimerozko gailua eratu
du, eta besteak erdi-eroalez osatutako zazpi zentimetro koadroko gailua.
Saiakera hauek epe luzera medikuntzan aplikazio ugari izan dezakete,
batez ere protesien alorrean.

LN, THE ROBOTCUB CONSORTIUM

Arropa gorria daraman gizona
erakargarriagoa da emakumeentzat

ROCHESTERREKO UNIBERTSITATEKO (AEB) Andrew Elliot psikologia ira-
kasleak egin duen ikerketa baten arabera, kolore gorriak erakargarriago
bihurtzen ditu gizonak. Gizon horiek goi estatus batekoak izango balira
bezala ikusten dituzte emakumeek. Emaitza bera izan da, gainera, kultura
desberdinetako emakumeen artean.

Baina zergatik hori? Mundu osoko eta
garai guztietako gizarteetan kolore gorriak
askotan goi mailako estatusa adierazi izan
du; Txinan, Japonian, Saharatik hegoalde-
ragoko herrietan eta garai bateko Erro-
mako inperioan ere bai. Antza denez,
jatorri biologikoa izan dezake joera
horrek: primateengan, gorriak arraren
nagusitasuna adierazten du; tximino
emeck kolore hori duten arrak lehenesten
dituzte ugaltzeko garaian.

Babeslea: iametza Interaktiboa

Robot eskalatzailea

ROCR robotak bi metro eta
erdiko moketazko horma eska-
la dezake hamabost segundo-
tan eta energia gutxi kontsumi-
tuz. Eskalatzeko gai den
lehenengo robota da, eta giza-
kiaren eskalatzeko ahalmenean
eta tximinoek adarrez adar
jauzi egiteko ahalmenean oina-
rritu dira egiteko.
http://ttiki.com/16656 (Gaztelaniaz)

Tete Rousse glaziarrak
alboko herriari mehatxu

Frantziako Tete Rousse glazia-
rrean 60.000 metro kubiko ur
dago, eta horren gainean 30
metroko izotz puska. Izotz
hori uraren gainera eroriz gero
ura mendian behera jausteko
arriskua dago, eta Saint Ger-
vais herria harrapatu dezake
bete-betean. Horregatik ura
ahalik eta azkarren ateratzen
ari dira ponpa batzuen bidez.
http://ttiki.com/16657 (Frantsesez)

Lehen denge kasua
Frantzian

Uda hasieran zientzialariek
adierazi ziguten dengea trans-
mititzen duen eltxoa Europan
detektatu zutela. Orain, Niza-
ko biztanle batek denge birusa
duela esan digute. Hau izan da
Frantzian detektatutako lehen
kasua.

http://ttiki.com/16658 (Frantsesez)

